RAPORTI I KONSULTIMIT PUBLIK PËR PROJEKTVENDIMIN “PËR MIRATIMIN E DOKUMENTIT TË POLITIKAVE PËR SIGURINË DHE SHËNDETIN NË PUNË 2024-2030 DHE PLANIT TË VEPRIMIT”

Raport për rezultatet e konsultimit publik

1. Titulli i draft aktit
[bookmark: _Hlk187236354]   Projektvendim “Për Miratimin e Dokumentit të Politikave për Sigurinë dhe Shëndetin në Punë 2024-2030 dhe Planit të Veprimit”

2. Kohëzgjatja e konsultimeve
      Konsultimet në portalin e rregjistrit elektronik: 20 ditë pune (23.10.2024 - 20.11.2024.)

3. Metoda e konsultimit
Metodat e konsultimit publik të përdorura si vijon:
[bookmark: _Hlk157502382]a. Konsultimi në portalin “Regjistri Elektronik për Njoftimet dhe Konsultimet Publike” për periudhën 23.10.2024 - 20.11.2024, ku është përcjellë një koment. 
b. Publikimi në faqen zyrtare të Ministrisë së Ekonomisë, Kulturës dhe Inovacionit.
c. Projektvendimi “Për Miratimin e Dokumentit të Politikave për Sigurinë dhe Shëndetin në Punë 2024-2030 dhe Planit të Veprimit” është prezantuar në aktivitetin “Safety Gala Albania” “Dimensioni njerëzor, siguria dhe teknologjia” që është organizuar nga subjekti ERMC, në datë 14.11.2024, ku merrnin pjesë shumë grupe interesi që lidhen me çështjet e sigurisë dhe shëndetit në punë.

4. Palët e interesit të përfshira
Dokumenti i Politikave për Sigurinë dhe Shëndetin në Punë 2024-2030 dhe Plani i Veprimit u prezantua në datën 14.11.2024, në aktivitetin me temë “Dimensioni njerëzor, siguria dhe teknologjia”, i organizuar nga subjekti “ERMC”, i cili operon në fushën e sigurisë dhe shëndetit në punë. Në këtë aktivitet morën pjesë subjekte të ndryshme private, me aktivitet në fusha të ndryshme të ekonomisë, ku çështjet e sigurisë dhe shëndetit në punë kanë një impakt të madh. Nga ana e përfaqësuesit të MEKI, pas prezantimit të dokumentit politik, u kërkua dhënia e sugjerimeve nga palët e interesit që merrnin pjesë në këtë takim.





5. Pasqyra e komenteve të pranuara me arsyetimin e komenteve të pranuara/ refuzuara

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku)
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar)
	Justifikimi

	[bookmark: _Hlk157436192]Rritje e kapaciteteve të profesionistëve të SSHP-së përmes mekanizmave të certifikimit” procesit faqe10: rezultati i tretë
	Mbase duhet te rishikoni dhe të konsideroni edhe : Rishikimi i certifikimeve aktuale për profesionistët e SSHP?

Gjithashtu, cila është periudha kohore për afatshkurtër, afatmesëm dhe afatgjatë?
	Grupet e interesit, qytetar
	Pranuar 
	Konkretisht, në pikën  1.3 “Ngritja e sistemit për trajnimin, certifikimin dhe licencimin e ekspertëve dhe shërbimeve të SSHP-së”, në paragrafin e fundit u shtua togfjalëshi:  “ rivlerësimin e certifikimeve aktuale për profesionistët e SSHP” .
Lidhur me periudhat kohore, sqarojmë se në planin e veprimit janë përcaktuar në mënyrë analitike periudhat kohore që i referohen secilës masë. Ndërkohë, periudha afatshkurtër është deri 1 vit, afatmesme 1-3 vjet dhe afatgjatë mbi 3 vjet

	Kapitulli 1.1 “Përmirësimi i kuadrit ligjor të SSHP-së
	Mund të konsiderohet dhe përfshihet në dokument edhe hartimi i një databaze për të patur të gjitha rregulloret që janë në fuqi dhe që lidhen drejtpërsëdrejti me SSHP? Psh ekziston Rregullore për Bombula me gaz, fuçi, aparate prodhim acitilen, patente saldator 1984; Rregullore projektim prodhim vendosje shfrytëzim riparim pajisje nën presion 1984 etj. Do ishte absolutisht me vlerë, që të gjitha rregulloret e lidhura me fushën të jenë të vendosura diku duke dhënë mundësinë për të gjitha bizneset që të kenë akses (me ose pa pagesë këtë e gjykoni).
	Grupet e interesit, qytetar
	Pranuar
	Komenti është i përfshirë në shtyllën C, të dokumentit politik, në pikën 3.1 “Promovim i kulturës parandaluese në fushën e sigurisë dhe shëndetit në punë nëpërmjet përhapjes së informacionit dhe rritjes së ndërgjegjësimit”. Konkretisht, në këtë pikë parashikohet veprimtaria:  “Krijimin e një hapësire të aksesueshme digjitale me informacion mbi SSHP-në”.

	Promovim të kulturës së sigurisë:
	Për kulturën e SSHP nuk duhet të jenë vetëm bizneset të ndërgjegjësuara, pore dhe autoritetet, inspektoriatet, arsimtarët etj.
	Grupet e interesit, qytetar
	Pranuar
	Sqarojmë se Faqja 13, e dokumentit të politikave, të cilit i referohet ky koment, i referohet pikës 1.3 “Ngritja e sistemit për trajnimin, certifikimin dhe licencimin e ekspertëve dhe shërbimeve të SSHP”, ku përfshihet si masë edhe promovimi i kulturës së sigurisë, duke iu referuar njësive të biznesit ku operojnë ekspertët e SSHP apo subjektet që ofrojnë shërbimet e SSHP. Ndërkohë, dokumenti politik në tërësinë e tij përfshin ngritjen e kapaciteteve, trajnimin dhe ndërgjegjësimin e gjithë aktorëve të përfshirë në çështjet e sigurisë dhe shëndetit në punë. 


	Publikimi në ëeb i incidenteve të punës
	Mund të konsideroni publikimin në ëebpage të insitucionit, të incidenteve apo aksidenteve në punë, duke respektuar Data Privacy dhe vetëm me qëllim që të mësohet nga ngjarja që ka ndodhur.
	Grupet e interesit, qytetar
	Pranuar
	Komenti merret në konsideratë gjatë zbatimit të masave të planit të veprimit. 
Në pikën 2.2, të dokumentit politik përfshihet si masë edhe përmirësimi i praktikës së hetimit të aksidenteve në punë, përfshirë të dhënat për aksidentet në punë, regjistruar në regjistrin elektronik që mirëmbahet nga ISHPSHSH. Ndërkohë, në lidhje me publikimin e këtyre të dhënave,  sqarojmë se në faqen zyrtare elektronike të ISHPSHSH, ky institucion publikon në faqen e tij raporte periodike, ku përfshihen edhe të dhëna për aksidentet në punë. Gjatë zbatimit të masave të përcaktuara në këtë dokument politik, do të vlerësohet mundësia që në këto raporte të jepen të dhëna më të detajuara në lidhje me aksidentet në punë.

	Përditësim legjislacioni
	Çështja për të njehsuar (azhornuar me terminologjitë, dhe/ose përgjegjësitë) ligjet dhe VKM-të mbështetëse të Sigurisë dhe Shëndetit në Punë të zhvilluara së fundmi (kryesisht mbas vitit 2010) së bashku me Kodin e Punës, Kodin Penal, etj.”
	 ERMC
	
	Në lidhje me këtë sugjerim, sqarojmë se në pikën 1.1, të dokumentit të politikave parashikohet kryerja e analizës së mangësive, për identifikimin e ndryshimeve të nevojshme ligjore dhe përditësimin e dokumenteve të rëndësishme në këtë aspekt. Gjithashtu, në pikën 2.2 të këtij dokumenti, parashikohet një analizë e kuadrit ligjor që përcakton funksionet, autoritetin dhe përgjegjësitë e ISHPSHSH-së. Kjo analizë duhet të përfshijë vlerësimin e masave ndëshkuese, veçanërisht sistemin e penaliteteve për shkelje duke përcaktuar në këtë mënyrë natyrën dhe ashpërsinë e sanksioneve.

Në këtë aspekt, identifikimi i ndryshimeve të nevojshme ligjore dhe analiza e kuadrit ligjor synon edhe ndarjen e qartë të përgjegjësive të institucioneve dhe harmonizimin e  gjithë akteve rregullatore me legjislacionin e BE.

